
ချက်ချင်းထုတ်ပြန်ရန် 

အောက်တိုဘာ ၈၊ ၂၀၁၉ 

 မြန်မာန်ိုင်ငံ၏ စိုက်ပျိုးရေးကဏ္ဍတွင် ပုဂ္ဂလိက ကဏ္ဍ ဖွံ့ဖြိုးလာမှုကို အမေရိကန်ပြည်ထောင်စုက ဂုဏ်ပြု 

 

ရန်ကုန် ။ ။အမေရိကန်ပြည်ထောင်စုနှင့် မြန်မာနိုင်ငံမှ မိတ်ဖက်အဖွဲ့အစည်းများသည် မြန်မာနိုင်ငံရှိ 

ဖရသဲခွားမွှေး၊ နှမ်း၊ ကော်ဖီ၊ ချင်း (ဂျင်း)နှင့် ပပဲုပ်ထုတ်လုပ်ခြင်းဆိုင်ရာ ကဏ္ဍများတွင် အောင်မြင်မှုများ 

ရရှိမှုအပေါ် ယနေ့ #MarketNext အခမ်းအနားဖြင့် ဂုဏ်ပြုလိုက်ပါသည်။ စိုက်ပျိုးရေးကဏ္ဍသည် 

မြန်မာနိုင်ငံရှိ ပြည်သူအများစု၏ စားဝတ်နေရေးအတွက် အသက်သွေးကြောသဖွယ် ဖြစ်ပါသည်။ 

ယနေ့အခမ်းအနားတွင် မြန်မာနိုင်ငံဆိုင်ရာ အမေရိကန်သံအမတ်ကြီး စကော့မာစီရယ် က ကုန်သွယ်ရေး 

အဖွဲ့အစည်းများမှ  ခေါင်းဆောင်များ၊ တောင်သူ လယ်သမားများနှင့် မြန်မာနိုင်ငံမှ အခြားသော 

မိတ်ဖက်အဖွဲ့အစည်းများ၏ မေးခွန်းများကို ဖြေကြားခဲ့ပါသည်။ “မြန်မာနိုင်ငံဟာ စိုက်ပျိုးသီးနှံ 

မျိုးစုံထုတ်လုပ် တင်ပို့ရောင်းချနိုင်တဲ့ အလားအလာကောင်းများစွာရှိနေတဲ့ နိုင်ငံတစ်ခုဖြစ်ပါတယ်၊ 

ကျွန်တော်တို့ရဲ့ စီမံကိန်းတွေဟာ တောင်သူတွေအနေနဲ့ ပိုမို အရည်အသွေးမြင့်မားတဲ့ 

လယ်ယာထွက်ကုန်များ စိုက်ပျိုးထုတ်လုပ်နိုင်ဖို့နဲ့ ကောင်းမွန်တဲ့ဈေးကွက်များ ကူညီရှာဖွေပေးခြင်းဖြင့် 

တောင်သူတွေရဲ့ ၀င်ငွေများတိုးမြင့်လာစေဖို့ ဦးတည်ဆောင်ရွက်နေတာ ဖြစ်ပါတယ်” ဟု သံအမတ်ကြီးက 

ပြောကြားခဲ့သည်။ 

 ဤ #MarketNext အခမ်းအနားသည် အမေရိကန်နိုင်ငံတကာ ဖွံ့ဖြိုးရေး အေဂျင်စီ (USAID)၏ 

“Value Chains for Rural Development Project” (ကျေးလက်ဖွံ့ဖြိုးရေးအတွက် ကုန်စည် တန်ဖိုးမြှင့် 

ကွင်းဆက် စီမံကိန်း) ပြီးဆုံးသွားမှုကို အသိအမှတ်ပြုဆင်နြွှဲခင်း ဖြစ်ပါသည်။ USAID က ၂၀၁၄ မှ ၂၀၁၉ 

ခုနှစ်ကာလအတွင်း အမေရိကန်ဒေါ်လာ ၂၇သန်း ကူညီပံ့ပိုးပေးခဲ့ပါသည်။ ဤစီမံကိန်းက 

တောင်သူလယ်သမား ၄၀,၀၀၀ (ယင်း၏အနည်းဆုံး  သုံးပုံတစ်ပုံမှာ အမျိုးသမီးများ) နှင့် ပုဂ္ဂလိက ကဏ္ဍမှ 

မိတ်ဖက်အဖွဲ့အစည်း ၄၀၀ တို့ကို အကူအညီပေးခဲ့ပါသည်။ မြန်မာနိုင်ငံကော်ဖီ အစည်းအရုံး၊ မြန်မာနိုင်ငံ 

သစ်သီးဝလံ၊ ပန်းမံနှင့် ဟင်းသီးဟင်းရွက် စိုက်ပျိုးထုတ်လုပ် တင်ပို့ရောင်းချသူများအသင်းနှင့်  

နှမ်းစိုက်တောင်သူများ ဖွံ့ဖြိုးတိုးတက်ရေးအသင်း စသော ခိုင်မာအားကောင်းသည့် ထုတ်လုပ်သူနှင့် 

တင်ပို့ရောင်းချသူ အဖွဲ့အစည်းများက မြန်မာ့ထုတ်ကုန်များအတွက် ဈေးကွက်အသစ်များ ရှာဖွေ 

ဖော်ထုတ်ပေးခြင်းဖြင့် တောင်သူလယ်သမားများနှင့် ၄င်းတို့၏ ထုတ်ကုန်များ တိုးတက်လာအောင် 

ဆက်လက်၍ အကူအညီ ပေးသွားမည် ဖြစ်ပါသည်။ 

 USAID မြန်မာ၏ ဌာနေညွှန်ကြားရေးမှူး  ထရီဆာမက်ဂီ က မွန်းလွဲပိုင်းဈေး “afternoon Market 

Place” ကို ဖွင့်လှစ်ပေးခဲ့ပါသည်။ ပုဂ္ဂလိကကဏ္ဍမှ လုပ်ငန်းများနှင့် အဖွဲ့အစည်းများ ၄၀ ကျော်နှင့် 

တွေ့ဆုံခဲ့ရာတွင် သူမက “USAID က ကမ္ဘာတစ်ဝန်းရှိ လုပ်ငန်းတွေကနေ အားလုံးပါဝင်နိုင်တဲ့ 

စီးပွားရေးကဏ္ဍတိုးတက်လာစေဖို့အတွက် အဓိက အချက်သုံးရပ်ရှိတယ်ဆိုတာကို လေ့လာသိရှိခဲ့ရပါတယ်။ 

ပထမအချက်ကတော့ စိုက်ပျိုးမွေးမြူရေးကဏ္ဍက အရေးကြီးတယ်ဆိုတာပါဘဲ။ ဒုတိယကတော့ 

အမျိုးသမီးတွေဟာ အဖြေရဲ့ တစ်စိတ်တစ်ပိုင်းဖြစ်ရပါမယ်။ တတိယအချက်ကတော့ တာဝန်ခံမှုရှိတဲ့ 

ပုဂ္ဂလိက ရင်းနှီးမြှုပ်နှံမှုတွေကနေ  ရေရှည်တည်တံ့တဲ့ စီးပွားရေးဖွံ့ဖြိုး တိုးတက်မှုကို ပေါ်ပေါက်စေနိုင်မှာ 

ဖြစ်ပါတယ်”ဟု ပြောကြားခဲ့ပါသည်။ 

 မြန်မာနိုင်ငံတွင် အမေရိကန်အစိုးရသည် Feed the Future Initiative အစီအစဉ်၏ 

တစ်စိတ်တစ်ပိုင်းအဖြစ် နှစ်စဉ် အမေရိကန်ဒေါ်လာ ၁၇ သန်း ဆက်လက် ကူညီထောက်ပံ့သွားမည် 

ဖြစ်ပါသည်။ 
 
 

 


